
祭十二兄文

作者：韓愈　唐

本作品收錄於《全唐文/卷0568》

月日，從父弟某官某乙，謹以清酌庶羞之奠，敢昭告於十二兄故虢州司戶府君之靈。嗚

呼！維我皇祖，有孫八人。惟兄與我，後死孤存。奈何於今，又棄而先。生不偕居，疾

藥不親。斂不摩棺，瘞不繞墳。趨奔束制，生死虧恩。歸女教男，反骨本原。其不有年，

以補我愆。長號送哀，以薦此文。尚饗。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

